IS-BWYLLGOR SAFONAU A MOESEG (PANEL GWRANDAWIADAU)
DYDD MERCHER, 13 IONAWR 2021

Yn Aelodau Annibynnol: James Downe(Cadeirydd)
bressenol: Hollie Edwards-Davies a/ac Jason Bartlett

Swyddogion: James Williams (Dirprwy Swyddog Monitrol a
chynghorydd cyfreithiol I'r Panel) a/ac Kumi Ariyadassa (Clerk)

Cynghorydd Michael Michael
Cynghorydd Neil McEvoy

4 : YMDDIHEURIADAU AM ABSENOLDEB

Ni chafwyd unrhyw ymddiheuriadau am absenoldeb.

5 : DATGAN BUDDIANNAU

Ni ddatganwyd unrhyw fuddiannau.

6 : GWRANDAWIAD O DAN Y PROTOCOL DATRYS LLEOL
Cyflwynodd y Dirprwy Swyddog Monitro ei adroddiad i'r Panel.

Cyfarfu'r Panel yn breifat (yn unol & pharagraff 18C o Atodlen 12A i Ddeddf
Llywodraeth Leol 1972) er mwyn ystyried y materion rhagarweiniol a nodir yn
Argymbhelliad (2) yr adroddiad.

PENDERFYNWYD:

(i) Tystiolaeth hwyr — O ystyried paragraff 9 o'r Weithdrefn Gwrandawiadau, cytunodd
y Panel i ganiatau'r dystiolaeth hwyr a gyflwynwyd gan y ddau Gynghorydd, ar y sail
bod y Panel yn fodlon ei fod yn berthnasol i'r materion sydd gerbron y Panel ac na
fyddai'n rhagfarnu'r naill blaid neu'r llall, gan fod y ddau Gynghorydd wedi cael cyfle i
ystyried a darparu sylwadau arno.

(i) Tystion - Galw Pennaeth Cynllunio'r Cyngor i roi unrhyw gyngor neu eglurhad
y mae’r Panel yn gofyn amdano mewn perthynas & materion cynllunio perthnasol.

Roedd disgwyl i'r gwrandawiad ddechrau am 9.45 am. Fodd bynnag, dywedodd y
Cynghorydd McEvoy wrth swyddogion ei fod yn cael problemau cysylltu. Cytunodd y
Panel i ohirio'r gwrandawiad tan 10.30am er mwyn caniatau amser i'r Cynghorydd
McEvoy ddatrys ei faterion technegol.

Cafodd y gwrandawiad ei ailgynnull am 10.30am, gyda'r holl bartion yn bresennol.

Croesawodd y Cadeirydd yr holl bartion a chyflwynodd bawb. Esboniodd y byddai'r
gwrandawiad yn cael ei gynnal yn unol & Gweithdrefn Gwrandawiadau cymeradwy'r
Pwyllgor, y cafodd copi ohono ei gynnwys yn y papurau ar gyfer y gwrandawiad, a
gwirio bod pob parti yn deall y weithdrefn i'w dilyn.



Esboniodd fod y gwrandawiad yn cael ei recordio er mwyn caniatau i gofnod o'r
trafodion fod ar gael i'r cyhoedd drwy wefan y Cyngor.

Cadarnhaodd Cynghorydd Cyfreithiol y Panel fod gwybodaeth bersonol trydydd
partion wedi'i golygu o bapurau'r gwrandawiad.  Atgoffwyd y partion na ddylid
datgelu gwybodaeth bersonol trydydd partion yn ystod y gwrandawiad, oherwydd bod
hyn wedi'i eithrio o dan Atodlen 12A o Ddeddf LIywodraeth Leol 1972 a byddai angen
golygu unrhyw wybodaeth o'r fath o gofnodi'r gwrandawiad cyn iddo fod ar gael i'r
cyhoedd.

Esboniodd y Cadeirydd y materion rhagarweiniol yr oedd y Panel wedi'u hystyried
cyn dechrau'r gwrandawiad a chyhoeddodd benderfyniadau'r Panel ar y materion
hynny (Penderfyniadau a nodir uchod).

Amlinellodd y Cadeirydd y gorchymyn i'w ddilyn yn y gwrandawiad, yn unol a'r
Weithdrefn Gwrandawiadau.

Gwahoddwyd yr Achwynydd, y Cynghorydd Michael, i roi ei dystiolaeth yn gyntaf, ac
yna ei dystion, y Cynghorydd Thorne a'r Cynghorydd Goodway. Yna rhoddodd yr
Atebydd, y Cynghorydd McEvoy, ei dystiolaeth. Rhoddwyd cyfle i'r Panel ofyn
cwestiynau i bob Cynghorydd a'r tystion. Yna, galwodd y Panel ar Bennaeth
Cynllunio'r Cyngor a'r cyfreithiwr cynllunio i roi cyngor proffesiynol mewn perthynas
a'r materion cynllunio a godwyd yn y cwynion, ac i ymateb i gwestiynau'r Panel.
Rhoddwyd cyfle i'r Achwynydd grynhoi ei gwyn, ac yna rhoddwyd cyfle i'r Atebydd
grynhoi ei ymateb.

Esboniodd y Cadeirydd y byddai'r Panel yn gadael y sesiwn i drafod y materion dan
sylw ac y byddai'n cyhoeddi ei benderfyniad yn ddiweddarach y prynhawn hwnnw.
Gofynnodd y Cynghorydd McEvoy am gael gwybod am benderfyniad y Panel dros y
ffébn; a chadarnhaodd y Cynghorydd Michael ei fod hefyd yn fodlon cael ei hysbysu
dros y ffon.

Am 13.15, gohiriwyd y gwrandawiad am ginio.

Am 14.00, daeth y Panel at ei gilydd yn breifat gyda'i Gynghorydd Cyfreithiol i drafod
ei benderfyniadau.

PENDERFYNWYD:

Mewn perthynas & phob un o'r cwynion a wnaed yn erbyn y Cynghorydd McEvoy,
canfu'r Panel fel a ganlyn:

1) Cwyn Un — Nid oedd unrhyw dystiolaeth o dorri Cod Ymddygiad yr Aelodau.

2) Cwyn Dau — Cadarnhaodd y Panel y gwyn hon yn unfrydol a chanfu fod y
Cynghorydd McEvoy wedi torri paragraff 6.1(a) o God Ymddygiad yr Aelodau.

3) Cwyn Tri — Ni chanfu'r Panel unrhyw dystiolaeth o dorri Cod Ymddygiad yr
Aelodau.

4) Cwyn Pedwar — Ni chanfu'r Panel unrhyw dystiolaeth o dorri Cod Ymddygiad
yr Aelodau.




5) Sancsiwn - O ran ei ganfyddiad o doriad mewn perthynas & Chwyn Dau, daeth
y Panel ir casgliad drwy benderfyniad unfrydol y dylid rhoi rhybudd
ysgrifenedig preifat i'r Cynghorydd McEvoy ymatal rhag gwneud honiadau
cyhoeddus yn erbyn unigolion, heb dystiolaeth i gadarnhau'r cyhuddiadau
hynny, neu benderfyniad annibynnol ynghylch camymddwyn neu droseddu.

Daeth y cyfarfod i ben am 3.30 pm



